
Համաձայն «Ոստիկանությունում ծառայության մասին», «Փրկարար ծառայության մասին», «Քրեակատարողական ծառայության մասին», «Զինծառայողների և նրանց ընտանիքի անդամների սոցիալական ապահովության մասին» Հայաuտանի Հանրապե​տության օրենքների, ինչպես նաև «Իրավական ակտերի մասին» Հայաuտանի Հանրա​պետության օրենքի 70-րդ հոդվածի 1-ին մասի` Հայաuտանի Հանրապետության կառա​վարությունը     ո ր ո շ ու մ  է.

1. Հայաստանի Հանրապետության կառավարության 2007 թվականի դեկտեմբերի    13-ի` «Հայաստանի Հանրապետության պաշտպանության նախարարության, Հայաս​տանի Հան​րապետության կառավարությանն առընթեր ազգային անվտանգության ծառայության և Հայաստանի Հանրապետության կառավարությանն առընթեր Հայաս​տանի Հանրա​պե​տության ոստիկանության կենտրոնական ապարատի, դրա անմի​ջա​կան ենթակայության ստորաբաժանումների և տարածքային մարմինների սպայական, ենթասպայական և կրտսեր հրամանատարական կազմի պաշտոնային դրույքաչափերը (նվազագույն և առա​վելագույն) սահմանելու և Հայաստանի Հանրա​պե​տության կառա​վարության 2000 թվակա​նի նոյեմբերի 27-ի N 778 որոշման մեջ փոփո​խություն կատա​րելու մասին» N 1554-Ն որոշ​ման մեջ կատարել հետևյալ փոփո​խությունները և լրացումը`
1) որոշման N 1 հավելվածը շարադրել հետևյալ նոր խմբագրությամբ` համաձայն   N 1 հավելվածի,
2) որոշումը լրացնել նոր N 1.1 հավելվածով հետևյալ բովանդակությամբ` համաձայն 1.1 հավելվածի,
3) որոշման N 2 հավելվածը շարադրել հետևյալ նոր խմբագրությամբ` համաձայն  N 2 հավելվածի:

2. Հայաստանի Հանրապետության կառավարության 2011 թվականի ապրիլի 21-ի «Հայաստանի Հանրապետության պաշտպանության նախարարության համակարգի զինծառայողների և զինվորական կոչում չունեցող աշխատողների լրավճարների, հավե​լա​վճարների և պարգևավճարների չափերը սահմանելու մասին» N 479-Ն որոշ​ման N 1 հավելվածը շարադրել նոր խմբագրությամբ` համաձայն սույն որոշման N 3 հավելվածի:


3. Հայաստանի Հանրապետության կառավարության 2010 թվականի մարտի 25-ի «Հայաստանի Հանրապետության պաշտպանության նախարարության համակարգի քաղաքացիական ​ծառայողներին տրվող ամսական հավելումների սահմանային չափե​րը և հաշվարկման կարգը հաստատելու մասին» N 325-Ն որոշ​ման մեջ կատարել հետևյալ փոփոխությունները`     

1) որոշման N 1 հավելվածը շարադրել հետևյալ նոր խմբագրությամբ` համաձայն   N 4 հավելվածի,     

2) որոշման վերնագրում, 1-ին կետի 1-ին և 2-րդ ենթակետերում «պաշտպա​նության» բառից հետո լրացնել «նախարարության» բառը:

4. Հայաստանի Հանրապետության կառավարության 2009 թվականի փետրվարի 26-ի «Ռուսաստանի Դաշնության և այլ պետությունների ռազմաուսումնական հաստա​տություն​ներ ուսման ու ծառայության կամ այլ պետություններ ծառայության գործուղ​ված Հայաս​տանի Հանրապետության զինված ուժերի զինծառայողների դրամական բավարարման և դրան հավասարեցված վճարումների, ինչպես նաև Հայաստանի Հան​րապետության կառավարության 1999 թվականի մարտի 30-ի N 191 որոշումն ուժը կորցրած ճանաչելու մասին» N 190-Ն որոշման 1-ին կետում կատարել հետևյալ փոփոխությունները`   

1) 1-ին ենթակետի «92.100 դրամ» բառերը փոխարինել «124.459 դրամ» բառերով,

2) 2-րդ ենթակետի «67.500 դրամ» բառերը փոխարինել «91.216 դրամ» բառերով,

3) 3-րդ ենթակետի «61.400 դրամ» բառերը փոխարինել «82.973 դրամ» բառերով,

4) 6-րդ ենթակետի «153.400 դրամ» բառերը փոխարինել «207.297 դրամ» բառերով:


5. Հայաստանի Հանրապետության կառավարության 2007 թվականի նոյեմբերի 15-ի` «Հայաստանի Հանրապետության կառավարությանն առընթեր Հայաստանի Հան​րապե​տության ոստիկանության քննչական գլխավոր վարչության աշխատողների պաշտոնային դրույքաչափերը սահմանելու մասին» N 1354-Ն որոշման հավելվածը շարադրել նոր խմբագրությամբ` համաձայն սույն որոշման N 5 հավելվածի:


6. Հայաստանի Հանրապետության կառավարության 2010 թվականի օգոստոսի 12-ի` «Հայաստանի Հանրապետության կառավարությանն առընթեր Հայաստանի Հան​րապե​տության ոստիկանությունում արտաժամյա, հանգստյան և տոն օրերի ծառա​յության, ինչպես նաև հերթապահության ժամանակի համար հավելավճար վճարելու կարգը և չափը սահմանելու մասին» N 1011-Ն որոշման հավելվածը շարադրել նոր խմբագրությամբ` համաձայն սույն որոշման N 6 հավելվածի:


7. Հայաստանի Հանրապետության կառավարության 2005 թվականի հուլիսի    14-ի` «Հայաստանի Հանրապետության կառավարությանն առընթեր Հայաստանի Հան​րա​պե​տության ոստիկանության ստորաբաժանումների կողմից պայմանագրային հի​մունք​ներով պահպանության և անվտանգության ապահովման գծով իրականացվող ծառա​յությունների դիմաց ստացվող վճարների գումարների օգտագործման ուղղություն​ները 2005 թվակա​նի տարեկան ծախսերի նախահաշվի ձևով հաստատելու, նախա​հաշվի կատարման հետ կապված առանձին հարցեր կանոնակարգելու և ծախ​սերի նորմատիվները հաստատելու մասին» N 1176-Ն որոշման N 2 հավելվածը շարադրել նոր խմբագրությամբ` համաձայն սույն որոշման N 7 հավելվածի:


8. Հայաստանի Հանրապետության կառավարության 2011 թվականի ապրիլի    21-ի` «Հայաստանի Հանրապետության կառավարությանն առընթեր Հայաստանի Հան​րա​պե​տության ոստիկանության կենտրոնական ապարատի, դրա անմիջական ենթա​կա​յության ստորաբաժանումների և տարածքային մարմինների ծառայողների ու զինվո​րա​կան կոչում չունեցող աշխատողների լրավճարների, հավելավճարների և պարգևա​վճարների չափերը սահմանելու մասին» N 469-Ն որոշման N 1 հավելվածը շարադրել նոր խմբագրությամբ` համաձայն սույն որոշման N 8 հավելվածի:

9. Հայաստանի Հանրապետության կառավարության 2011 թվականի ապրիլի    21-ի` «Հայաստանի Հանրապետության կառավարությանն առընթեր ազգային անվտան​գության ծառայության համակարգի զինծառայողների և զինվորական կոչում չունեցող աշխա​տող​ների լրավճարների, հավելավճարների և պարգևավճարների չափերը սահ​մանելու մասին» N 477-Ն որոշ​ման մեջ կատարել հետևյալ փոփո​խություն​ները`     

1) որոշման հավելվածը շարադրել հետևյալ նոր խմբագրությամբ` համաձայն N 9 հավելվածի,

2) որոշման 1-ին կետի 2-րդ ենթակետի «50,000 դրամ» և «30,000 դրամ» բառերը համապատասխանաբար փոխարինել «66,138 դրամ» և «39,682 դրամ» բառերով:

10. Հայաստանի Հանրապետության կառավարության 2011 թվականի ապրիլի   21-ի` «Հայաստանի Հանրապետության կառավարությանն առընթեր ազգային անվտան​գության ծառայության պետական պահպանության ծառայության համակարգի զինծա​ռայողների և զինվորական կոչում չունեցող աշխա​տող​ների լրավճարների և պարգևա​վճարների չափերը սահմանելու մասին» N 476-Ն որոշ​ման հավելվածը շարադրել նոր խմբագրությամբ` համաձայն սույն որոշման N 10 հավելվածի:

11. Հայաստանի Հանրապետության կառավարության 2005 թվականի դեկտեմ​բե​րի 29-ի` «Փրկարարական ծառայության ծառայողի պաշտոնային դրույքաչափը, փրկա​րա​րա​կան ծառայության կոչման հավելավճարի չափը և փրկարարական ծառայության ծառա​յողին տրվող սննդի փոխհատուցման գումարի չափը սահմանելու մասին»           N 2323-Ն որոշ​ման մեջ կատարել հետևյալ փոփոխությունները և լրացումը`     

1) որոշման N 1 հավելվածը շարադրել հետևյալ նոր խմբագրությամբ` համաձայն   N 11 հավելվածի,

2) որոշման N 2 հավելվածը շարադրել հետևյալ նոր խմբագրությամբ` համաձայն  N 12 հավելվածի,
3) որոշման 2-րդ և 3-րդ կետերի «Հայաստանի փրկարար» բառերը փոխարինել «փրկարար» բառով:

4) որոշումը լրացնել նոր 3.2 կետով` հետևյալ բովանդակությամբ.

«3.2 Փրկարարական ծառայության ծառայողների առողջության, տարիքի, ժամկե​տը լրանալու, հաստիքների կամ թվաքանակի թվակազմի կրճատման պատճառով ծառա​յությունից սահմանված կարգով արձակվելու, ինչպես նաև երկարամյա ծառա​յության կեն​սաթոշակի անցնելու դեպքում ծառայողներին դրամական օգնության տրման ժամա​նակ դրամական բավարարման հաշվարկման ժամանակ հիմք է հանդի​սանում սույն որոշման NN 11 և 12 հավելվածներով սահմանված նվազագույն պաշ​տո​նային դրույքա​չափը և կոչման հավելավճարը:»: 
12. Հայաստանի Հանրապետության կառավարության 2011 թվականի ապրիլի   21-ի` «Հայաստանի Հանրապետության արտակարգ իրավիճակների նախարարության Հայաս​տանի փրկարար ծառայության համակարգի փրկարարական ծառայողների լրավճարների չափերը սահմանելու մասին» N 446-Ն որոշ​ման մեջ կատարել հետևյալ փոփոխություն​ները`     

1) որոշման վերնագրում, 1-ին և 2-րդ կետերում «Հայաստանի փրկարար» բառերը փոխարինել «փրկարար» բառով,

2) որոշման հավելվածը շարադրել նոր խմբագրությամբ` համաձայն սույն որոշման N 13 հավելվածի:
13. Հայաստանի Հանրապետության կառավարության 2011 թվականի ապրիլի   21-ի` «Հայաստանի Հանրապետության արդարադատության նախարարության քրեա​կատարո​ղական ծառայության համակարգի քրեակատարողական ծառայողների և քրեա​կատարո​ղական ծառայության կոչում չունեցող աշխատողների լրավճարների, հավե​լավճարների և պարգևավճարների չափերը սահմանելու մասին» N 487-Ն որոշ​ման մեջ կատարել հետևյալ փոփոխություն​ները`

1) որոշման N 1 հավելվածը շարադրել նոր խմբագրությամբ` համաձայն սույն որոշման N 14 հավելվածի,

2) որոշման N 2 հավելվածը շարադրել նոր խմբագրությամբ` համաձայն սույն որոշման N 15 հավելվածի:

14. Հայաստանի Հանրապետության կառավարության 2006 թվականի փետրվա​րի 23-ի` «Քրեակատարողական ծառայողի լրացուցիչ աշխատավարձի հավելումները սահ​մա​նելու մասին» N 393-Ն որոշ​ման մեջ կատարել հետևյալ փոփոխություն​ները`

1) որոշման 1-ին կետի «զ» և «է» ենթակետերի «8-ապատիկը, սակայն 8000 դրամից» բառերը փոխարինել «11-ապատիկը, սակայն 10582 դրամից» բառերով:
15. Հայաստանի Հանրապետության կառավարության 2000 թվականի նոյեմբերի 27-ի` «Զինծառայողների և նրանց ընտանիքի անդամների սոցիալական ապահո​վության մա​սին» Հայաստանի Հանրապետության օրենքի կիրարկումն ապահովող միջոցառում​ների մասին» N 778 որոշ​ման որոշ​ման մեջ կատարել հետևյալ փոփո​խությունը և լրացումները`

1) որոշման 7-րդ կետում «կոչման դրույքաչափը» բառերը փոխարինել «կոչման նվազագույն դրույքաչափը» բառերով,

2) որոշումը լրացնել նոր 7.1 և 7.2 կետերով` հետևյալ բովանդակությամբ.
«7.1. Սույն որոշման 7-րդ կետում նախատեսված դրամական օգնության հաշվարկային դրույքաչափերը Հայաստանի Հանրապետության պաշտպանության նախարարության և զինված ուժերի գլխավոր շտաբի կառավարման կենտրոնական մարմնի ղեկավար պաշտոն զբաղեցնող զինծառայողների համար կազմում են`

1) ՀՀ զինված ուժերի գլխավոր շտաբի պետ` 93,000 դրամ,

2) ՀՀ պաշտպանության նախարարի տեղակալ` 77,500 դրամ,

3) ՀՀ զինված ուժերի գլխավոր շտաբի պետի առաջին տեղակալ` 64,579 դրամ,

4) ՀՀ զինված ուժերի գլխավոր շտաբի պետի տեղակալ` 53,813 դրամ:

7.2 Առողջության, տարիքի, ժամկետը լրանալու, հաստիքների կրճատման պատ​ճա​ռով ծառությունից սահմանված կարգով արձակվելու, ինչպես նաև երկարամյա ծառայության կենսաթոշակի անցնելու դեպքում քրեակատարողական ծառայողներին տրվող դրամական օգնության հաշվարկման հիմք է ընդունվում Հայաստանի Հանրա​պե​տության օրենքով սահմանված քրեակատարողական ծառայողների բազային պաշ​տո​նա​յին դրույքաչափը և սույն որոշման NN 16 և 17 հավելվածներով սահմանված գործակից​ները, ինչպես նաև սույն որոշման 1.2-րդ կետով սահմանված` զինծառայողի զինվորական ծառայության ստաժի համար հաշվարկվող հավելումը:»:
16. Սահմանել, որ սույն որոշումն ուժի մեջ մտնելուց հետո զինծառայողին և նրան հավասարեցված անձին, փրկարար ծառայողին, ինչպես նաև զինվորական ու փրկա​րարական կոչում չունեցող աշխատողին վճարվող գումարները պետք է չգերազանցեն մինչև «Եկամտային հարկի մասին» Հայաս​տանի Հանրապետության օրենքի կիրա​ռումը տվյալ ծառայողին փաստա​ցի վճարված դրամական բավա​րարումը, աշխատա​վարձը և դրան հավասարեցված վճարումները:   

17. Գաղտնի:
18. Սույն որոշումն ուժի մեջ է մտնում 2013 թվականի հունվարի 1-ից:

ՏԵՂԵԿԱՆՔ-ՀԻՄՆԱՎՈՐՈՒՄ
«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ
	Իրավական ակտերի հիմնավորումը

	1.
	Անհրաժեշտությունը` 
2013 թվականի հունվարի 1-ից ուժի մեջ մտնող «Եկամտային հարկի մասին» ՀՀ օրենքի համաձայն` զինծառայողների (բացառությամբ պարտադիր ծառայության զինծառայողների և կուր​սանտների), նրանց հավասարեցված անձանց և փրկա​րար ծառայողների դրամական բավարար​ման և դրանց հավասարեցված վճա​րումների չափերից հաշվարկման ենթակա եկամտային հարկի արդյունքում նշված օրենքի 25-րդ հոդվածի 6-րդ մասի համաձայն գործող վճարման ենթակա չափերի ապահովմամբ, ինչպես նաև 2013 թվականից նվազագույն ամսական աշխատավարձի 35,000 դրամ սահմանմամբ: 

	2.
	Ընթացիկ իրավիճակը և խնդիրները`
Ներկայումս զինծառայողները, նրանց հավասարեցված անձինք և փրկարար ծառայողները օգտվում են եկամտահարկից և պարտադիր սոցիալական ապա​հո​վության վճարներից ազատվելու արտոնությունից: 2013 թվականի հունվարի 1-ից ուժի մեջ է մտնում «Եկամտային հարկի մասին» ՀՀ օրենքը, որի գործողությամբ պայմանավորված, առաջացել է զինծառայողներին, նրանց հավա​սարեցված անձանց և փրկարարական ծառայողներին մինչև «Եկամտային հարկի մասին» ՀՀ օրենքի գործողության մեջ մտնելը փաստացի վճարումների չափերը պահ​պա​նելու անհրա​ժեշտություն: Հետևաբար առաջացել է ՀՀ կառա​վարության մի շարք որոշումներում փոփոխությունների և լրացումների կատար​ման անհրաժեշ​տություն:

	3.
	Տվյալ բնագավառում իրականացվող քաղաքականությունը` 

Մինչև «Եկամտային հարկի մասին» ՀՀ օրենքի ուժի մեջ մտնելը զինծա​ռա​յող​ների, նրանց հավասարեցված անձանց և փրկարար ծառայության ծառա​յողների դրամական բավարարման և դրան հավասարեցված վճարումների չափերի պահպանում: 

	4.
	Կարգավորման նպատակը և բնույթը` 

Ներկայացված ՀՀ կառավարության որոշման նախագծով Նախատեսվում է 2013 թվականի հունվարի 1-ից «Եկամտային հարկի մասին» ՀՀ օրենքի գործո​ղությամբ պայմանա​վորված զինծառայողների, նրանց հավասա​րեց​ված անձանց և փրկարար ծառայության ծառա​յողների դրամական բավարարման և դրան հավասարեցված վճարումների իրավակիրառական պրակտիկայում առաջ եկող խնդիրների կանոնակարգումը:

	5.
	Նախագծի մշակման գործընթացում ներգրավված ինստիտուտները և անձինք` 

ՀՀ ֆինանսների նախարարության աշխատակազմ, ՀՀ պաշտպանության նախա​րարություն, ՀՀ արդարադատության նախարարություն, ՀՀ արտակարգ իրավի​ճակների նախարարություն, ՀՀ կառավարությանն առընթեր ազգային անվտան​գության ծառայություն, ՀՀ կառա​վարությանն առընթեր ոստիկանություն, ՀՀ կառա​վարությանն առընթեր ազգային անվտանգության ծառա​յության պետական պահպանության ծառայություն:

	6.
	Ակնկալվող արդյունքը` 

2013 թվականի հունվարի 1-ից հարկման նոր մեխանիզմի կիրառմամբ պայ​մա​նավորված` ՀՀ պաշտպանության նախարարության, ՀՀ արդարադատության նախարարության, ՀՀ արտակարգ իրավիճակների նախարարության, ՀՀ կառա​վարությանն առընթեր ազգային անվտանգության ծառայության, ՀՀ կառա​վարությանն առընթեր ոստիկանության, ՀՀ կառա​վարությանն առընթեր ազգա​յին անվտանգության ծառա​յության պետական պահպանության ծառա​յության համա​կարգերի վարձատրության գործող չափերի ապահովում:


ՏԵՂԵԿԱՆՔ
«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների և ծախսերի ավելացման կամ նվազեցման վերաբերյալ
«Հայաստանի Հանրապետության կառավարության մի շարք որոշումներում փոփո​խություններ և լրացումներ կատարելու մասին» ՀՀ կառավարության որոշման նախագծի ընդունմամբ պայմանավորված Հայաստանի Հանրա​պե​տութ​յան պե​տա​կան բյու​ջեի եկամուտների և ծախսերի գծով ավելացումնեը շուրջ 30,697.8 մլն դրամի չափով նախատեսված են «Հայաստանի Հանրապետության 2013 թվականի պետական բյուջեի մասին» ՀՀ օրենքի նախագծում:
ՏԵՂԵԿԱՆՔ
«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության մասին
«Հայաստանի Հանրապետության կառավարության մի շարք որոշումներում փոփո​խություններ և լրացումներ կատարելու մասին» ՀՀ կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտություն չկա:

